
Ատենախոսության թեման հաստատվել է Երևանի Պետական Համալսարանի
Տնտեսագիտության ֆակուլտետում

Գիտական ղեկավար տնտեսագիտության դոկտոր, պրոֆեսոր
ՎԱՄԱԿ ՀՈՎՀԱՆՆԵՍԻ ԹՈՐՈՅԱՆ

Պաշտոնական ընդդիմախոսներ в տնտեսագիտության դոկտոր, պրոֆեսոր
ՍԱՐԳԻՍ ԼԵՎՈՆԻ ՂԱՆԹԱՐՋՅԱՆ

տնտեսագիտության դոկտոր, պրոֆեսոր
Ա:ԲԵՐՏ ՀԱՅԿԻ ԱՐՇԱԿՅԱՆ

Առաջատար կազմակերպություն՝ << կառավարման և տնտեսական

բարեփոխումների ինստիտուտ

Պաշտպանությունը կայանալու է 2001թ.-ի հոկտեմբերի 18-ին ժամը 15:00 | ին Երևանի
պետական տնտեսագիտական ինստիտուտում գործող թիվ 014 Մասնագիտական Խորհրդի
նիստում:

Հասցեն 375025, ք. Երևան, Նալբանդյան փ. 128:

Ատենախոսությանը կարելի է ծանոթանալ Երևանի պետական տնտեսագիտական
ինստիտուտի գրադարանում:

Գոտո,
Սեղմագիրն առաքված է 2001թ. օգոստոսի 18-ին:

2133 - 100/
Մասնագիտական Խորհրդի գիտական
քարտուղար, տ.թ., դոցենտ՝ Գ. Մ. Տերտերյան

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Հետազոտության թեմայի արդիականությունը և հրատապությունը: Մարդկության
զարգացման տարբեր փուլերում կոռուպցիան եղել է նրա <<մշտական>> ուղեկիցը և
կախված քաղաքակրթության մակարդակից՝ ունեցել է յուրահատուկ դրսևորումներ:
Այնուամենայնիվ, միայն վերջերս սկսեցին ավելի հաճախակի երևան գալ կոռուպցիայի
վերաբերյալ տնտեսագիտական աշխատությունները որոնցում ուսումնասիրվում էին
նրա առաջացման մեխանիզմները, պատճառները և հետևանքները: Հետաքրքրությունը
կոռուպցիոն գործընթացների ուսումնասիրության նկատմամբ ուժեղացավ հատկապես
վերջին տասնամյակում, երբ Կենտրոնական Եվրոպայի և ԱՊ< երկրներում
տնտեսական բարեփոխումների անցման շրջանում արձանագրվեցին կոռուպցիայի
աճի աննախադեպ մասշտաբներ:

Կոռուպցիան ունի լայն ընդգրկվածություն: Այն իր մեջ ներառում է շարքային
քաղաքացիներ, տարբեր աստիճանի պաշտոնյաներ, պետական, ռազմական և
քաղաքական գործիչներ, նույնիսկ երկրների առաջին դեմքեր: Ահա թե ինչու այսօր
աշխարհի գրեթե բոլոր երկրների համար կոռուպցիայի դեմ պայքարը դարձել է
պետական նշանակության կարևորագույն խնդիրներից մեկը: Հայաստանում
հակակոռուպցիոն արդյունավետ քաղաքականություն իրականացնելու համար
ստեղծվել է լայն լիազորություններով օժտված պետական մարմին՝ կոռուպցիայի դեմ
պայքարի հանձնաժողով՝ << Վարչապետի գլխավորությամբ: << Ազգային ժողովի
պաշտպանության, ազգային անվտանգության և ներքին գործերի հարցերի
հանձնաժողովի կողմից կազմվել է կոռուպցիայի դեմ պայքարի մասին օրենքի
նախագիծ: Խիստ նկատելի է նաև <<-ում գործող բազմաթիվ հասարակական և
միջազգային կազմակերպությունների ակտիվությունը՝ հակակոռուպցիոն ծրագրերի
մշակման, իրականացման, ինչպես նաև ֆինանսավորման ուղղությամբ:

Տնտեսական համակարգում կոռուպցիայի երևույթի հետ կապված
հետազոտությունները և վերլուծությունները հիմնվում են այդ երևույթի հայտնաբերման,
տարբեր դրսևորումների ճանաչման, գնահատման և լավագույն դեպքում՝ չափման
հետ: Այս երևույթին վերաբերվող տնտեսագիտական գրականության մեջ կան
բազմաթիվ ուսումնասիրություններ, որոնք տարբեր ելակետային սկզբուքների հիման
վրա տարբեր մեթոդների կիրառսամբ, փորձ են անում լուսաբանել կոռուպցիոն
երևույթի այս կամ այն. կողմերը և դրսևորումները սոցիալ-տնտեսական
հարաբերություններում:

Սակայն, բոլոր եղանակները էապես հիմնված են համապատասխան
տեղեկատվության վրա, որը առավել <<թաքնված>> է տնտեսական մյուս ցուցանիշներին

վերաբերվող տեղեկատվության համեմատ: Դա պայմանավորված է ամենից առաջ

նրանով, որ կոռուպցիոն երևույթի դրսևորումների մասնակից սուբյեկտները

շահագրգռված են այն չբացահայտելու, թաքցնելու և մոռացության մատնելու մեջ: Այս

ամենը փոքրացնում են նշված մեթոդների արդյունավետությունը: Առավել <<բաց>> է

դաշտը կոռուպցիոն ծավալների գնահատմանն ուղղված կոնկրետ մեթոդների

առումով, և ըստ էության դեռևս որևէ ճանապարհով չի իրականացվել այդ երևույթի

ամբողջական մակրոտնտեսական գնահատումը: Նման գնահատականը

միաժամանակ կարող է հիմք հանդիսանալ տնտեսության կարգավորման և

տնտեսական արդյունավետության բարձրացման հիմնախնդրի լուծման համար: Այս

ամենով էլ պայմանավորված է թեմայի արդիականությունն ու հրատապությունը:

Հետազոտության նպատակը և խնդիրները: Ատենախոսության հիմնական

նպատակը տնտեսական համակարգում կոռուպցիայի գնահատման մեթոդի մշակումն

է և գործնական կիրառումը: Այն հնարավորություն կտա պատկերացում կազմել երկրի

կոռումպացվածության մակարդակի վերաբերյալ, ճանաչել և մոդելավորել կոռուպցիոն

երևույթների այլ կողմեր և մշակել մակրոտնտեսական այնպիսի չափանիշներ, որոնց

հիման վրա հնարավոր կլինի բնութագրել տնտեսական համակարգի կոռուպցիոն

վիճակը և լուծել: դրա կարգավորման խնդիրը: Ատենախոսության նշված նպատակի

իրականացման համար դրված և լուծված են հետևյալ խնդիրները՝

կոռուպցիային և դրա մոդելավորմանը վերաբերվող աշխատությունների

ուսումնասիրության հիման վրա՝

- առանձնացնել տնտեսական համակարգում կոռուպցիայի գնահատման

խնդիրները

- համակարգել կոռուպցիայի դրսևորման առանձնահատկությունները և երևույթի

մոդելավորման առանցքային մոտեցումները,

մշակել տնտեսական համակարգում կոռուպցիայի գնահատման

տնտեսամաթեմատիկական մոդել,

մոդելի կիրառմամբ հաշվարկել կոռուպցիան բնութագորդ մակրոտնտեսական

պարամետրերը մոդիֆիկացնելով հիմանական մակրոտնտեսական առնչությունը,

տնտեսական համակարգում կոռուպցիայի գնահատման մոդելի կիրառման

համար մշակել հարցաթերթիկ և անցկացնել հարցում,

հարցման արդյունքներով ճշգրտել մոդելում օգտագործվող պարամետրերը,

կոռուպցիայի համակարգված մոդելով (նշված մոդելների համադրմամբ) <<
տնտեսական համակարգում ստանալ կոռուպցիոն վիճակը բնութագրող

գնահատականներ:

Հետազոտության օբլեկտը և առարկան: Հետազոտության օբյեկտը տնտեսական

համակարգում կոռուպցիայի երևույթն է, իսկ հետազոտության առարկան՝ կոռուպցիայի

գնահատման մեթոդի մշակումը և գնահատումը:

Ատենախոսության տեսական, տեղեկատվական և մեթոդաբանական հիմքերը:

Հետազոտության համար հիմք են հանդիսացել տնտեսագիտության տեսության,

ատոմիստական էկոնոմիկայի, մաթեմատիկական վիճակագրության և

հավանականությունների տեսության հիմնական սկզբունքները և մոտեցումները:

Ուսումնասիրվել են կոռուպցիային նվիրված արտասահմանյան գիտական

աշխատություններն ու հոդվածները, << կառավարության ծրագրերը, միջազգային

տարբեր գիտաժողովների հրատարակած նյութերը:

Աշխատանքի համար որպես տեղեկատվական նյութ օգտագործվել են մեր կողմից

<<-ում անցկացված հարցման արդյունքները, << հասարակական

կազմակերպությունների, ինչպես նաև միջազգային կազմակերպությունների

պաշտոնական տվյալները:

Ուսումնասիրության ընթացքում կիրառվել են համեմատական վերլուծությունների,

էկոնոմետրիկ մոդելավորման, ռեգրեսիոն վերլուծության, գիտական աբստրահման,

ինչպես նաև հարցման ընտրանքային խմբերի և հարցվողների թվի որոշման և

վիճակագրական խմբավորումների մեթոդները:

Աշխատանքի հիմնական գիտական նորույթը և արդյունքները:

Ատենախոսությունում մշակված է տնտեսական համակարգում կոռուպցիոն վիճակը

գնահատելու համակարգված մոտեցում և կոռուպցիոն վիճակը բնութագրող

մակրոտնտեսական պարամետրեր հաշվարկելու նոր մոդել, որը կիրառվել է <<
տնտեսության օրինակով:

Կատարված հետազոտության հիման վրա ստացվել են հետևյալ հիմնական

գիտական արդյունքները:

1. Բացահայտվել է, որ տնտեսական համակարգում կոռուպցիոն եկամուտը

ընդունում է արժեքներ, որոնց հավանականությունները որոշվում են Գիբսի

կանոնական բաշխման օրենքով:

2. Որոշվել է կոռուպցիոն ազատ եկամուտի ամենահավանական կախումը

կոռումպացված մարդկանց հարաբերական թվից:

3. Հաշվի առնելով տնտեսական համակարգում յուրաքանչյուր անհատի եկամուտի

և ծախսային բաժանումների համամասնությունը և մոդիֆիկացնելով հիմանական

մակրոտնտեսական բանաձևը՝ առաջարկվել է կոռուպցիան գնահատելու և նրա

մակրոտնտեսական պարամետրերը հաշվարկելու մի մոդել, որի շրջանակներում

ստացվել է տնտեսական համակարգում կոռուպցիոն եկամուտի կումուլյատիվ

բաշխման ֆունկցիան:

4. Ցույց է տրվել, որ ռեգրեսիոն անալիզի և վիճակագրական մեթոդներով հնարավոր

է հարցման տվյալների մշակմամբ ստանալ կոռուպցիոն եկամուտի կումուլյատիվ

բաշխման ֆունկցիայի անհրաժեշտ պարամետրերը:
5. Հայաստանի Հանրապետությունում կոռուպցիոն վիճակը բնութագրելու համար

հաշվարկվել են կոռուպցիոն եկամուտի ծավալը, միջին կոռուպցիոն եկամուտը,
կոռուպցիոն հակվածության գործակիցը, կոռուպցիոն վիճակի ինտեգրալը,
կոռուպցիոն ազատ եկամուտը, կոռուպցիայի սահմանային հակվածության գործակիցը,

էնտրոպիան ևայլն:
6. Հարցման տվյալների մշակման արդյունքում որոշվել են Հայաստանի

Հանրապետությունում ամենակոռումպացված ոլորտներն ու կառավարման

օղակները, կոռուպցիայի դրսևորման ձևերն ու առաջացման պատճառները,

հակակոռուպցիոն պայքարի արդյունավետ մեթոդները և այլն:

Աշխատանքի գիտագործնական նշանակությունը: Ստացված գիտական

արդյունքներն ունեն տեսամեթոդական և գործնական բնույթ, որոնք կարող են
օգտակար լինել գործադիր (<< կառավարությանը կից հակակոռուպցիոն

հանձնաժողովի, << ազգային վիճակագրական ծառայության, արդյունաբերության և

առևտրի նախարարության և << ֆինանսների և էկոնամիկայի նախարարության) և
օրենսդիր մարմինների, կոռուպցիայի հիմնախնդրով զբաղվող տեղական և

միջազգային կազմակերպությունների, մասնագետների, գիտնականների և
ուսանողների համար:

Հետազոտության արդյունքների փորձարկումը և հրապարակումները:

Ատենախոսության հիմնադրույթները և ստացված գիտագործնական արդյունքները

զեկուցվել ու քննարկվել են՝

1999 թ. ԵՊ< տնտեսագիտության ֆակուլտետի կողմից կազմակերպված Երևանի

պետական համալսարանի 80-ամյակին նվիրված գիտաժողովում,

1999 թ. Սլովենիայում կազմակերպված <<Կոռուպցիան Արևելյան և Կենտրոնական

Եվրոպայի երկրներում հազարամյակի շեմին>> միջազգային գիտաժողովում:

Ստացված արդյունքները և ատենախոսության հիմնական դրույթներն
արտացոլված են հեղինակի կողմից հրատարակված հինգ գիտական հոդվածներում և

մեկ թեզիսում:

Ատենախոսության կառուցվածքը և ծավայր: Հետազոտության կառուցվածքը

պայմանավորված է առաջադրված նպատակներով ու խնդիրներով, թեմայի

ուսումնասիրվածության մակարդակով, առաջնային և հրատապ լուծում պահանջող

հիմնախնդիրներով: Ատենախոսությունը բաղկացած է 123 տպագրական էջից՝

ներածությունից, երեք գլուխներից, եզրակացություններից, օգտագործված

գրականության ցանկից և հավելվածից:

Աշխատանքում բերված են 29 աղյուսակներ, 3 գծապատկերներ, 5 գրաֆիկներ,

96 անուն գրականության ցանկ և 5 հավելվածներ:

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ՝

Ներածության մեջ հիմնավորված է հետազոտվող թեմայի արդիականությունը,

ներկայացված են հիմնահարցի ուսումնասիրվածության աստիճանը, հետազոտության

առարկան և օբյեկտը, մեթոդաբանական և մեթոդական հիմքերը, ուսումնասիրության

հիմնական նպատակը և խնդիրները, աշխատանքի գիտական նորույթը, տեսական և

գործնական նշանակությունը և ատենախոսության կառուցվածքը:

Ատենախոսության առաջին գլխում՝ <<Կոռուպցիան և նրա ուսումնասիրության

հիմնական ուղղությունները>>, վերլուծության են ենթարկվել կոռուպցիայի երևույթը, դրա

առաջացմանն ու տարածմանը նպաստրող պատճառները, կոռուպցիայի հետևանքները,

ինչպես նաև ներկայացվել և դասակարգվել են կոռուպցիայի ուսումնասիրության

ժամանակակից մոդելները առանձնահատուկ ուշադրություն դարձնելով հատկապես

կոռուպցիայի գնահատման ժամանակակից մոտեցումներին:

Մասնագիտական գրականության ուսումնասիրությունը փաստում է, որ
կոռուպցիան հանդիսացել է հասարակությանը մշտապես ուղեկցող երևույթ՝ սկսած

պետությունների առաջացման հնագույն շրջանից, և դրա վերաբերյալ կան բազմաթիվ

հիշատակումներ: Սակայն կոռուպցիայի վերաբերյալ տնտեսագիտական

ուսումնասիրությունները սկսեցին ի հայտ գալ վերջերս, որոնցում ուսումնասիրվում էին

նրա առաջացման մեխանիզմները, պատճառները և հետևանքները, բերվում էին

կոռուպցիայի տարբեր սահմանումներ՝ հիմքում ունենալով կոռուպցիայի

դրսևորումների առանձնահատկությունները:

Ընդհանուր դեպքում կոռուպցիան սահմանվում է հասարակությունում սեփական

դիրքի շահադիտական օգտագործում՝ անձնական շահ ստանալու նպատակով:

Սահմանվում են նաև պետական (երբեմն էլ անվանում են՝ բյուրոկրատական և
քաղաքական) կոռուպցիան, որի հիմքում ընկած է պաշտոնական դիրքի չարաշահման

մոտեցումը: Այն տեղի է ունենում պետական և մասնավոր սեկտորների

փոխգործունեության արդյունքում, երբ պաշտոնյան չարաշահում է իր պաշտոնական

դիրքը՝ վերցնում, պահանջում կամ կորզում է կաշառք: Կոռուպցիայի

ամենատարածված ձևերից է կաշառակերությունը, սակայն կան նաև դրա այլ
դրսևորումներ՝ հովանավորչությունը, ընտանեավարությունը և այլն:

Ուսումնասիրելով կոռուպցիայի առաջացման պատճառները
ատենախոսությունում մեծ ուշադրություն է դարձվել հասարակության ամբողջական
վիճակի վրա և փաստվել է, որ կոռուպցիան համարվում է հասարակությունում
գոյություն ունեցող չլուծված խնդիրների ախտանշան, որոնց թվին դասվում են
տնտեսական աճի անկումը, ներդրումների նվազումը, հասարակական
փոխազդեցության թույլ մակարդակը, օրենքների անկատարությունը, թույլ
մրցակցությունը, խոր էթնիկական հակասությունները և կոնֆլիկտները,
քաղաքականության մեջ հանրության պասիվությունը, քաղաքացիների ազատության և
իրավունքների անպաշտպանվածությունը, համեմատաբար փակ տնտեսական և
քաղաքական համակարգը ևայլն:

Հիմքում ունենալով կոռուպցիան առաջ բերող գործոնների համակարգված
ուսումնասիրությունը Հայաստանի Հանրապետության օրինակով ատենախոսության
առաջին գլխում վերլուծության է ենթարկվել նաև Վ. Մ. Պալտերովիչի կողմից
կոռուպցիան առաջ բերող պատճառների դասակարգումը, ըստ որի դրանք լինում են՝
1. ֆունդամենտալ, որոնք արդյունք են տնտեսական ենթակառույցների և

տնտեսական քաղաքականության, քաղաքական որոշումների ընդունման համակարգի
անկատարելիության,
2 կառուցվածքային, որոնք արդյունք են թույլ պետության, հստակ օրենսդրական
դաշտի բացակայության և օրենսդրության հաճախակի փոփոխության,

վերահսկողության համակարգի անկատարելիության, անպատժելիության մթնոլորտի

գոյության,

3. սոցիենտալ, որոնք արդյունք են ժողովրդի նախապատմության, ավանդության,
մշակութային արժեքների, բյուրոկրատական վարքի նորմերի:

Տնտեսագետների շրջանում բուռն քննարկումների խնդիր է դարձել նաև այն
հարցը. թե կոռուպցիան ինչպիսի հետևանքներ ունի պետության և հասարակության

վրա: Շատերը հակված են այն մտքին, որ կոռուպցիան բացի վնասներից կարող է տալ
նաև օգուտներ: Կոռուպցիայի հետևանքների վերաբերյալ ոչ միարժեք մոտեցումները

համակարգված ներկայացնելու նպատակով աշատանքում մասնավորապես

մեկնաբանվել են երկու իրար հակառակ տեսակետներ՝

1. Ավանդապաշտների տեսակետը, որոնք գտնում են, որ կոռուպցիան բացասաբար

է ազդում տնտեսության վրա, քանի որ այն առաջ է բերում հասարակության համար

եկամուտների անցանկալի վերաբաշխում և նվազեցնում է տնտեսության աճի
տեմպերը:
2. Ռևիզիոնիստների տեսակետը, որոնք գտնում են, որ կոռուպցիան ինչ-որ չափով
դրական է ազդում տնտեսության վրա, նպաստում է պետական կարգավորման
հետևանքով առաջացած անհարկի սահմանափակումների շրջանցմանը և ռեսուրսների
բաշխման արդյունավետության ավելացմանը:

Առաջին գլխում քննարկվել են նաև կոռուպցիայի այնպիսի բացասական
հետևանքներ, ինչպիսիք են ներդրումային մթնոլորտի վատթարացումը, եկամուտների
անարդարացի վերաբաշխումը, պետական - բյուջեի միջոցների ոչ խնայողաբար
օգտագործումը, ձեռնարկչատիրության գործարքային ծախսերի մեծացումը, կադրերի
ընտրության հարցում պետական մոտեցումների աղավաղումը և այլն:

Ատենախոսության առաջին գլխում կատարվել է նաև կոռուպցիայի վերաբերյալ
գոյություն ունեցող փոքրաթիվ մոդելների և դրանց դասակարգման վերլուծություն:
Հիմքում ունենալով <<Տնօրեն-Կատարող-Հաճախորդ պայմանականորեն ընդունված
հարաբերությունների սխեման՝ արդյունքում մաթեմատիկական մոդելները բաժանվել
են հետևյալ ուղղությունների՝

1. մաթեմատիկական մոդելներ, որոնք նկարագրում են արտաքին կոռուպցիայի
դրսևորումները և վերաբերվում են <<Կատարող-Հաճախորդ>> հարաբերությանը: Նման
հարաբերության սխեմայում հաշվի են առնվում մրցակցության և  կոռուպցիայի
փոխազդեցությունը, ռեսուրսների ոչ ճիշտ բաշխումը, ինչպես նաև, խաղային մոդելի
հավասարակշիռ վիճակի վրա Տնօրենի (պետության, պետական քաղաքականության)
ազդեցությունը: Պ. Չենդեռի և է. Ուիլդի, Ա. Ա. Վասինի և Օ. Ագապովայի, s. Բեսլիի և Դ.
Մակ-Լարենի կողմից առաջակված հարկային մարմիններում կոռուպցիայի մոդելները
վերաբերվում են վերոնշյալ ուղղությանը:
2. մաթեմատիկական մոդելներ, որոնք նկարագրում են կոռուպցիան
կազմակերպությունների ներսում և վերաբերվում են <<Տնօրեն-Կատարող>> խնդրին,
որտեղ հաշվի է առնվում <<կառավարման միասնական կառուցվածքի>> ստեղծումը,
այսինքն՝ խթանման, տեղեկատվական համակարգի, որոշումների ընդունման
կանոնների, հիերարխիկ կառուցվածքի և հսկողության մշակումը: Ներքին կոռուպցիան
ի հայտ է գալիս <<Տնօրինող-Կատարող>> համակարգում, երբ <<Կատարողի>> տակ
հասկացվում է կատարողների հիերարխիկ խումբ, որոնք գտնվում են ասիմետրիկ
հարաբերությունների մեջ: Նման հիերարխիկ համակարգերում, երբ այն դառնում է
մաֆիականացված, կաշառքը ստորին օղակներում գտնվող կատարողներից անցնում
է վերին օղակներում գտնվող կատարողներին: Այս ուղղությանը վերաբերվող

աշխատություններում ուսումնասիրվել է նաև հասարակական ծախսերի գեներացիայի

խնդիրը, որը առաջ է գալիս <<Տնօրեն-Կատարող...Կատարո
բազմաստիճան շղթայում՝ կաշառքի բաշխման հետևանքով, երբ հաճախորդի և
յուրաքանչյուր կատարողի տեղի համար կա մրցակցություն: Այս ուղղության են

դասվում նաև Ա. Լ. Հիլմանի և Ե. Կացի, Ֆ. Կոֆմանի և Ջ. Լավարիի, Մ. Բեկի, Կ.

Բազուի, Ս. Բխատաչարիայի և Ա. Միշրայի, Ա. Լամբերտ-Մագելանսկու, Ա. Պ.

Միխայլովի, s. Ե. Օլսենի և Ջ. Տորսվիկի, Ջ. Հենդրիկսի, Մ. Կինի և Ա. Մուտիոյի

աշխատանքները:

3. մաթեմատիկական մոդելներ, որոնք նկարագրում են կոռուպցիայի ստացիոնար

վիճակները, կայունությունը, հավասարակշիռ վիճակները, նրանց ոչ միարժեքությունը,

կոռուպցիայի ի հայտ գալու ցիկլիկ բնույթը և այլն: Այս ուղղությանը վերաբերվող

մոդելներն անվանվել են դինամիկ, որոնք կարող են լինել ինչպես <<միկրո>>, այնպես էլ

<<մակրո>> մակարդակով: Դրանցում բացատրվել են թե ինչու՞, օրինակի համար,

կոռուպցիայի մակարդակը համեմատած անցյալի ինչ-որ ժամանակահատվածի հետ

կարող է էապես ավելանալ, այն դեպքում, երբ պատժելու մեխանիզմների

պարամետրերը գրեթե մնացել են անփոփոխ կամ թե ինչու՞ խիստ կոռումպացված

երկրներում հակակոռուպցիոն սովորական միջացառումները, օրինակ՝

բյուրոկրատների նկատմամբ վերահսկողության մեծացումը, հասարակության համար

հանդիսանում է թանկ <<հաճույք>>, քան ստացված արդյունքները: Կատարվել են նաև

ուսումնասիրություններ հասարակական <<ավանդույթների>> վրա կոռուպցիայի

ազդեցության վերաբերյալ, լուսաբանվել է կոլեկտիվ համբավի դերը և նրա

պատմական անցյալի նշանակությունը կոռուպցիայի դեմ պայքարում: Գրեթե բոլոր

հեղինակները նշում են հետևյալ ընդհանրական արդյունքը, որ կոռուպցիայի դեմ

պայքարի միևնույն միջոցառումները իրականության մեջ կարող են բերել տարբեր

մակարդկաներով կոռուպցիայի նվազեցմանը: Նշյալ ուղղությանն են դասվում Վ. Մ.

Պալտերովիչի, Ֆ. S. Լուիի, Ջ. Ֆեիխտինգերի և Ֆ. Ուիռլի, Ջ. Տիրոլի, Ա. Անտոցի և Պ.

Սակկոի, Ջ. Անդվիգի և Կ. Մոենի, Կ. Մ. Ասիլիսի և Վ. Հ. Խուան-Ռոմանի, Օ. Կադոտի

աշխատանքները:

4. մաթեմատիկական մոդելներ, որոնք նկարագրում են կոռուպցիայի ազդեցությունը

մասնավոր, հատուկ իրավիճակներում: Ռ. Բ. Մայեռսոնը տեսական-խաղային

հետազոտության օգնությամբ քննարկել է քվեարկության տարբեր մոտեցումների

արդյունավետությունը՝ կառավարությունում կոռուպցիան նվազեցնելու համար: Ցույց է

տրվել, որ գոյություն ունի այնպիսի իրավիճակ, երբ մեծամասնության կողմից

քվեարկությունը կլինի մասամբ արդյունավետ և հավասարակշիռ վիճակում

կոռումպացված կուսակցության անդամները դուրս կմնան կառավարությունից:

Քաղաքական-տնտեսական կոռուպցիայի մոդելավորմանն են նվիրված Դադլեյի և Կ.

Մոնտմարկետի, որտեղ դիտարկվում են տարբեր տեսակի ֆիսկալ համակարգեր, է.
Ռասմուսենի և Ջ. Մ. Ռամսեյերի, և Ա. Շլեյֆերի և Ռ. Ու. Վիշնիի աշխատանքները:

Կոռուպցիային վերաբերվող աշխատությունների և դրանց դասակարգման

վերլուծությունները հնարավորություն տվեցին ընդգծելու տնտեսական համակարգում

կոռուպցիայի գնահատման մոտեցումներին և մեթոդներին վերաբերվող գիտական

ուղղվածության խորացման անհրաժեշտությունը: Փաստորեն. տնտեսական

համակարգում կոռուպցիոն վիճակը բնութագրելու համար անհրաժեշտ են նոր

մոտեցումներ, որոնց միջոցով հնարավոր կլինի ստանալ կոռուպցիոն վիճակը

բնութագրող մակրոտնտեսական մեծություններ և քանակական բնութագրիչներ:

Ատենախոսության առաջին գլխում առանձնահատուկ տեղ է հատկացվել նաև

կոռուպցիայի գնահատման ժամանակակից մոտեցումների ուսումնասիրությանը: Ցույց

է տրվել, որ, ներկայումս, բացի այս կամ այն երկրում կոռուպցիայի բացահայտումներին

վերաբերվող պաշտոնական հրապարակումներից, կոռուպցիայի գնահատումը

իրականացնում է <<Transperancy International>> կազմակերպությունը երկու ինդեքսների

հաշվարկման միջոցով: Դրանցից առաջինը Կոռուպցիայի ընկալման ինդեքսը - CPI
(Corruption Perception Index) բնութագրում է տվյալ երկրի ներսում կոռուպցիայի

ընկալումը: Այս ինդեքսը առանձին վերցված մեկնաբանելի չէ և հնարավորություն է

տալիս միայն դասակարգելու երկրները ըստ կոռումպացվածության աստիճանի: Ընդ
որում ըստ կոռուպցիայի ընկալման ինդեքսի 90 երկրների շարքում Հայաստանը
կոռումպացվածության մակարդակով գրավում է 76-րդ տեղը: Երկրորդ ինդեքսը, որը
բնութագրում է երկրից դուրս կոռուպցիայի աստիճանը, դա Կաշառք վճարողների

հակվածության ինդեքսն է -BPI (Bribe Payers Propensity Index), որը հաշվարկվում է

սկսած 1999 թվականից: Այս ինդե՛քսը նույնպես առանձին վերցված մեկնաբանելի չէ և
հնարավորություն է տալիս միայն դասակարգելու երկրները ըստ
կոռումպացվածության աստիճանի: Այս ինդեքսը Հայաստանի համար հաշվարկված չէ:

CPI-ի հաշվարկման նպատակով ընտրվել է համակցված ինդեքսի մեթոդը, որն իր մեջ

ամփոփում է 17 աղբյուրներից վերցված հարցումների արդյունքներ որոնք ստացվել
են 10 անկախ հաստատությունների կողմից անցկացված հարցումների միջոցով՝

տարբեր ընտրանքի և մեթոդների կիրառությամբ: Ատենախոսությունում կատարվել է

այդ երկու ինդեքսների հաշվարկման վերլուծություն, որի արդյունքները օգտագործվել

են ատենախոսությունում կոռուպցիայի գնահատման առաջարկված մեթոդի մշակման

ժամանակ:

Ատենախոսության երկրորդ գլ <<Կոռուպցիոն եկամուտի հավանականային

բաշխումը և նրա քանակական գնահատումը>>, նվիրված է կոռուպցիայի գնահատման

համակարգված մեթոդի մշակմանը, որը հնարավորություն կտա ստանալ տնտեսական

համակարգի կոռուպցիան բնութագրող քանակական գնահատականներ: Տնտեսական

համակարգում կոռուպցիան բնութագրելու համար սահմանվում է կոռուպցիոն

եկամուտի պատահական մեծության հասկացությունը: Կոռուպցիոն գործարքում

յուրաքանչյուր անհատի օգուտը արտահայտված ֆինանսկան միավորով սահմանվում

է որպես անհատի կոռուպցիոն եկամուտ: Տնտեսական համակարգում կոռուպցիոն

եկամուտ սահմանվել է կոռուպցիայի ոլորտ ներգրավված բոլոր մարդկանց

կոռուպցիոն եկամուտների գումարը: Տնտեսական համակարգում կոռուպցիոն

եկամուտի հավանականային բաշխման ֆունկցիան արտածելիս օգտվել ենք հետևյալ

ենթադրություններից՝
1. հասարակությունում կոռումպացված մարդկանց թիվը բավականաչափ մեծ է, և

նրանց <<գումարային>> եկամուտները բնութագրում են տվյալ համակարգի

կոռումպացվածության մակարդակը վիճակը,

2. ֆազային պարամետրերի անվերջ փոքր աճերը առաջացնում են կոռուպցիոն

եկամուտի անվերջ փոքր աճեր (կոռուպցիոն եկամուտի շեղումները միջինից), որոնք

համաձայն հավանականությունների տեսության կենտրոնական թեորեմի՝ ենթարկվում

են Գաուսի նորմալ բաշխման օրենքին: Փաստորեն, տնտեսական համակարգում

կոռուպցիոն վիճակը գնահատելու համար օգտվում ենք մեծ թվով մասնիկներից

(մարդկանից) բաղկացած համակարգի (հասարակության) օրինաչափություններից,

3. ֆազային շերտի հավասարամեծ տիրույթներում կոռուպցիոն եկամուտի

ընդունած արժեքները հավասարահնարավոր են, և հավանականությունը, որ

կոռուպցիոն եկամուտի արժեքները կհայտնվեն այդ տիրույթում, համեմատական է

տիրույթի ծավալին:

Նախ նկատենք, որ տնտեսական համակարգում կոռուպցիոն եկամուտը գոյանում

է անհատների կոռուպցիոն եկամուտներից, որոնք արդյունք են բազմաթիվ

չնախատեսված գործոնների և պատճառների: Երկրորդ՝ կոռուպցիոն անվերջ փոքր

շերտում կոռուպցիան առաջ բերող գործոններից և պատճառներից յուրաքանչյուրի

ազդեցությունը ընդհանուր արդյունքի կոռուպցիոն եկամուտի վրա շատ աննշան է և

գրեթե հավասար: Իրոք, եթե այդ գործոններից և պատճառներից որևէ մեկը լիներ

էական և գերակշռող, ապա կարելի էր կարծել, որ մենք գործ ունենք կոռուպցիոն

եկամուտի առաջացման հիմնական պատճառի հետ:

Նկատի ունենալով վերոնշյալ ենթադրությունները և ընդունելով, որ տնտեսական

համակարգում կան կոռուպցիոն եկամուտի տարբեր մակարդակներ և բազմաթիվ

պատճառներ, որոնց հետևանքով յուրաքանչյուր կոռուպցիոն մակարդակին կարող են

հասնել տարբեր մարդիկ, ուսումնասիրվել է ըստ այդ պատճառների կոռուպցիոն

եկամուտի արժեքների բաշխման հավանականությունները: Ցույց է տրվել, որ
բավական մեծ թվով մարդկանցից բաղկացած տնտեսական համակարգում

կոռուպցիոն եկամուտը՝ որպես պատահական մեծություն, ընդունում է արժեքներ,

որոնց հավանականությունները որոշվում են Գիբսի կանոնական բաշխման օրենքով՝

1 I f(x,q))p(x,q)=4exp - (1)

որտեղ Y.-կոռուպցիոն հակվածության գործակիցն է, @-կոռուպցիոն վիճակի

ինտեգրալը և K=f(x,9)-կոռուպցիոն եկամուտի ֆունկցիան, որը կախված է երկրի

սոցիալ-տնտեսական և քաղաքական վիճակը x(x, x2,... և անհատը բնութագրող

զlզ.,42, ... զ:) վեկտորներից:

Այնուհետև K= (/x,q) կոռուպցիոն եկամուտի ֆունկցիան կառուցելու համար

օգտվել ենք տնտեսագիտական բնույթի հետևյալ ենթադրություններից.

ա) յուրաքանչյուր անհատի եկամուտը (1) ունի ծախսային հետևյալ բաժանումը՝

1. սեփական կարիքները հոգալու համար ապրանքների և ծառայությունների

ձեռք բերում (C),

2. պետական բյուջեի պարտադիր վճարումներ (T),

3. խնայողություններ (S),
4. կոռուպցիոն գործարքի առարկա հանդիսացող վճարումներ (K):

Վերոնշյալ մեծություններից (T), (S) և (K) ընդունում են ոչ բացասական արժեքներ:

(C)-ն ընդունում է միայն դրական արժեքներ, քանի որ անհատի համար գոյություն

ունի սեփական կարիքները հոգալու անհրաժեշտ ապրանքների և ծառայությունների

ձեռք բերման մինիմալ ծախսեր: Անհատի եկամուտների ծախսային բաժանումների

համար տեղի ունեն հետևյալ առնչությունները

1=T+C+S+Kև CslsT+C+S+K (2)
Նկատենք, որ վերոնշյալ առնչությունները ճիշտ են, երբ անհատի եկամուտները

գերազանցում են սեփական կարիքները հոգալու անհրաժեշտ ապրանքների և

ծառայությունների ձեռք բերման մինիմալ ծախսերը (I>Cmin ).

բ) (2) բանաձևում առկա են միայն կոռուպցիոն գործարքի առարկա հանդիսացող

վճարումները, և ենթադրվում է, որ միջազգային մակարդակի կոռուպցիոն

գործարքներ տեղի չունեն, այսինքն՝ տնտեսությունը փակ է: Այս դեպքում որևէ

անհատի կոռուպցիոն գործարքից ստացված եկամուտները մեկ այլ անհատի համար

համարվում են կոռուպիոն գործարքի վճարումներ: Վերոնշյալ այս սահմանափակումը

չի բխում ատոմիստական մոդելից և ընդունվում է տվյալ հետազոտությունների

շրջանակում որպես սահմանափակում՝ հետագա մաթեմատիկական հաշվարկները

պարզեցնելու նպատակով,

գ) եթե հաշվի առնենք կոռուպցիայի բացահայտման հետ կապված

բարոյահոգեբանական արգելքները, պատժվելու, վարկաբեկվելու և այլ
հանգամանքները, ապա կարելի է ենթադրել, որ գոյություն ունի եկամուտի մի
այնպիսի I=Imax մակարդակ, որի դեպքում անհատը չի դառնա կոռուպցիոն

գործարքի մասնակից: Ընդ որում, եթե անհատը I=Imax եկամուտի դեպքում չի

դառնում կոռուպցիոն գործարքի մասնակից, ապա նա չի դառնա մասնակից նաև

I>Im եկամուտի դեպքում:

Վերոնշյալ երեք ենթադրությունների դեպքում որոշվել է կոռուպցիոն ֆունկցիայի

տեսքը՝

K=I-I, (3)

որտեղ I,=C+T+S- արձանագրված եկամուտն է:

Այդպիսի ենթադրությունների դեպքում կոռուպցիռն եկամուտի բաշխման

ֆունկցիան, որը հավանականությունն է այն բանի, որ կոռուպցիոն եկամուտը չի
գերազանցի նախօրոք տրված արժեքը, որոշվում է հետևյալ բանաձևով՝

( I-I,]F(K.)=PPI-I, <К.)= 1ffexp/-- dIdI, (4)

Առաջարկված մոդելի շրջանակներում ուսումնասիրվել է կոռուպցիան և

մակրոտնտեսական պարամետրերը, երբ կոռուպցիոն ֆունկցիան որոշված է
Գծապատկեր 1-ում պատկերված եռանկյուն տիրույթում:

Ip

I=I
- p(I-m )

Cmin
Во (I+ mo)

I
mo Imin ու

Գծապատկեր 1

Յուրաքանչյուր երկրի համար կոռուպցիայի սահմանային հակվածության Во

(0 < Во <1) և В (թ > 1) գործակիցները, т և то պարամետրերը որոշվում են

հարցաթերթիկների միջոցով անցկացված սոցիոլագիական հարցումների տվյալների

մշակմամբ:

Ատենախոսության երկրորդ գլխում ընդհանրացվել է նաև կոռուպցիոն եկամուտի

հավանականությունների բաշխման խտության հասկացությունը տնտեսական

համակարգի ենթահամակարգերի համար, որը հնարավորություն է տվել գտնելու

կոռուպցիոն ազատ եկամուտի և կոռումպացված մարդկանց հարաբերական թվի միջև

եղած այն ֆունկցիոնալ կախումը, որի դեպքում կոռուպցիոն ազատ եկամուտի

հավանականությունը ընդունում է ամենամեծ արժեքը:

Ատենախոսության երրորդ _գլուխը՝ <<Կոռուպցիոն վիճակի գնահատումը

Հայաստանի Հանրապետությունում>>, ամբողջությամբ նվիրված է Հայաստանի

Հանրապետությունում կոռուպցիայի ուսումնասիրությանը, առաջարկված մոդելի

շրջանակներում ստացված հիմնական մակրոտնտեսական պարամետրերի

գնահատմանը, ինչպես նաև ամենակոռումպացված համակարգերի ու կառավարման

օղակների, կոռուպցիայի առաջացման հիմնական պատճառների ու դրսևորման ձևերի

տարածվածության, կոռուպցիայի դեմ պայքարի արդյունավետ մեթոդների վերաբերյալ

հասարակական կարծիքի բացահայտմանը: Այդ նպատակով հասարակության

որոշակի խավերում անցկացվել է սոցիոլոգիական հարցում: Սոցիոլոգիական

հարցման տվյալների էկոնոմետրիկ մշակման արդյունքում ստացվել է տնտեսական

համակարգի հետ առնչվող այնպիսի տեղեկություններ, որոնցով հնարավոր է լինում

հաշվել տնտեսական համակարգում կոռուպցիոն վիճակը բնութագրող

մակրոտնտեսական պարամետրերը: Անանուն հարցաթերթիկը իր մեջ պարունակում է

11 հարցեր:

Ընտրանքային խմբերը որոշելիս հաշվի են առնվել ուսումնասիրվող երևույթի

առանձնահատկությունները և մոդելի պահանջներից բխող հավանականային

մոտեցումների յուրահատկությունները, որոնցով պայմանավորվել է հարցման խմբերի

որոշման ստանդարտ և ոչ ստանդարտ ձևերի կիրառումը: Հարցումը իրականացվել է

հարցաթերթիկները խմբերով բաժանման, իսկ այնուհետև դրանք լրացված վիճակում

հետ հավաքման ձևով: Նման ձևով հարցման իրականացումը ապահովում է հարցվողի

անհայտ մնալուն, և որ կարևոր է, նպաստում է հարցաթերթիկի լրացման ժամանակ

անկեղծ պատասխաններ տալուն: Քանի որ հարցաթերթիկում ընդգրվել են այնպիսի

հարցեր, որոնք վերաբերվում են կոռուպցիային, և որպես կանոն, մեծամասամբ

պետական սեկտրին սերտաճած երևույթ է, նպատակահարմար գտնվեց հարցվողների

խմբեր ընտրել հիմնականում պետական համակարգի տարբեր ֆունկցիոնալ

միավորներից: Եվ, բացի այդ, որպեսզի հարցման խմբերը լինեին լիարժեք, ընտրվեց

նաև մասնավոր սեկտրում հարցման ենթակա այնպիսի խմբեր, որոնք

համապատասխան պետական մարմինների համար կարող էին լինել պոտեցնիալ

կաշառատուներ: Ընտրված խմբերում իրականացվեց հարցում 334 հարցաթերթիկների

բաշխման միջոցով: Հարցվողների այդ թիվը գտել ենք օգտվելով մի մեթոդից, որը

հարցվողների թիվը որոշում է ելնելով գնահատականի ճշտության աստիճանից:

Սովորաբար, գնահատականի ճշտության աստիճանը որոշվում է ծախսատարության և

ստացվող արդյունքների ճշգրտության համադրման հիման վրա: Մեր հետազոտության

արդյունքների համար ընտրվել է 95% վստահության միջակայքը որպես ընտրանքի

տոկոս՝ 5% դրական և բացասական շեղումով:

Հարցումը իրականացվեց Երևան քաղաքում և << մարզպետարաններում: Բացի

այդ, ըստ տարիքային կառուցվածքի, հարցումը իրականացվել է 18-65 տարեկան

կանանց և տղամարդկանց շրջանում:

Հարցաթերթիկների թվի բաշխումը ընտրված հարցման խմբերի միջև

իրակակացվել է ոչ ստանդարտ մոտեցմամբ՝ հաշվի առնելով ուսումնասիրվող

երևույթի առանձնահատկությունը: Հարցումը իրականացվել է երկու փուլով: Պետական

և մասնավոր համակարգերում համամասնորեն բաժանված և լրացված

հարցաթերթիկների սկզբնական խմբաքանակի պատասխանների մշակման հիման

վրա որոշվել է մնացած հարցաթերթիկների խմբաքանակի բաշխումը: Բոլոր այն

ոլորտները և կառավարման օղակները, որոնք սկզբնական հարցման արդյունքում

ստացել էին ավելի մեծ կշիռ՝ ըստ կոռումպացվածության աստիճանի, հետագայում և

ընդհանուր առմամբ ստանում էին համամասնորեն ավելի շատ հարցաթերթիկներ:

Հարցման դաշտը ընտրելիս մեծ ուշադրություն ենք դարձրել այն հանգամանքի վրա,

որ կան ինչ-որ օղակներ, որոնց հետ հասարակության շփումը ավելի մեծ է, քան

մնացածների հետ, և հնարավոր է, որ այդ օղակները ընկնեն ավելի շատ

կոռումպացվածների շարքում՝ չնայած այն բանի, որ <<ավելի փակ>> օղակներում

կոռուպցիան կարող է ավելի մեծ մասշտաբների հասնել, և հասարակությունը դրա

մասին քիչ տեղեկատվություն ունենա:

Այնուհետև, ստացված տվյալների հիման վրա՝ կիրառելով տվյալների կշռման,

պարզագույն միջինացման և գծային ռեգրեսիայի մեթոդները ստացել ենք I,= B(I-m)

ուղիղ գծի թ, m և I,= Bo(I+mo) ուղիղ գծի Во, то պարամետրերը: Ռեգրեսիոն

անալիզի արդյունքում ստացված պարամետրերի արժեքայնության մակարդակները էլ

ավելի լավացնելու նպատակով մեր կողմից կիրառվել են նաև վիճակագրական և

էկոնոմետրիկ վերլուծության այլ մեթոդներ: Մասնավորապես, հարցման տվյալների

բազմադիսպերսայնության և ավտոկոռելացիայի շտկումներից, ագրեգացումից և

մաղումից հետո կիրառվել է ռեգրեսիոն անալիզը: Այդպիսի մոտեցումների դեպքում

ստացվում էր, որ ռեգրոսիոն անալիզի արդյունքները կամ չէին բերում պարամետրերի

էլ ավելի լավացմանը կամ եթե բերում էին արդյունքների լավացմանը, ապա դրանց

ազդեցությունը հաշվարկված կոռուպցիոն վիճակը բնութագրող մակրոտնտեսական

պարամետրերի վրա դառնում էր աննշան: Բնականաբար, նպատակահարմար գտնվեց

ընտրել պարզագույն գծային ռեգրեսիայի արդյունքները:

Հարցման պատասխանների տվյալների մշակման հիման վրա հաշվարկվել են

նաև մի շարք այլ մեծություններ: Այսպես, օրինակ, ստացվել է, որ Imm =Cmin = 86.06

դոլար: Այսինքն՝ մինիմալ եկամուտը, որից ոչ մեծ արժեքների դեպքում անհատը այն

ամբողջությամբ կօգտագործի սպառման համար և չի դառնա կոռուպցիոն գործարքի

վճարող կողմ, հավասար է 86 դոլարի: у պարամետրի հաշվարկման համար օգտվել

ենք այն հանգամանքից, որ հավանականությունների կումուլյատիվ բաշխման

ֆունկցիան բեկման կետում ընդունում է իր մեծագույն արժեքը՝ F(M,)=1: Նկատի

ունենալով այդ պայմանը ստացել ենք, որ у=0.28313, իսկ կոռուպցիոն հակվածության

գործակիցը՝ 3.5: Ունենալով В. В., т, то, պարամետրերի արժեքները (տես

աղյուսակ 1)՝ հաշվարկել ենք F(K.) կումուլյատիվ բաշխման ֆունկցիայի արժեքները և

կառուցել նրա գրաֆիկը:
Աղյուսակ 1

К. F(K.)
о

1 0.248205 466.476 531949

2 0.434808

5 0.759854 В
10 0.942337 1.0006 2.86

15 0.986156

20 0.996677

40 0.999989 3.51 7.2

49.7 0.999999

50 0.9999999

Մոդելի մակրոպարամետրերի և կումուլյատիվ բաշխման ֆունկցիայի արժեքները

Կոռուպցիոն վիճակը բնութագրող մակրոտնտեսական պարամետրերի համար

երրրորդ գլխում տրվել են դրանց մեկնաբանությունները և իրենց ամփոփումն են գտել

ատենախոսության <<Եզրակացություն>> բաժնում: Մասնավորապես, ստացվել է, որ

այսօր <<-ում, երբ անհատի եկամուտի և ծախսային մասի տարբերությունը կազմում է

50 կամ ավել ԱՄՆ դոլար, ապա մեծ է հավանականությունը, որ անհատը ունի

կոռուպցիոն եկամուտ: Միջին կոռուպցիոն եկամուտը՝ к = 3,5 ԱՄՆ դոլար: Այսպիսով,

<< յուրաքանչյուր ակտիվ բնակչին միջին հաշվով մեկ ամսվա համար բաժին է ընկնում

3.5 ԱՄՆ դոլար կոռուպցիոն գործարքի վճարում:

Սակայն հարկ է նշել, որ տարբեր երկրների կոռուպցիոն վիճակը բնութագրող

վերոնշյալ պարամետրերի առկայության պայմաններում հնարավոր է համեմատել և

դասակարգել այդ երկրները՝ ըստ կոռումպացվածության մակարդակի: << կոռուպցիոն

վիճակը բնութագրող վերոնշյալ քանական չափանիշները ձեռք են բերում որակական

իմաստ, եթե դրանք համեմատվեն ուրիշ երկրների նման քանակական չափանիշների

հետ:

Ատենախոսության երրորդ գլխում հարցման տվյալների վիճակագրական

մշակման արդյունքում ստացվել են նաև, որ Հայաստանի Հանրապետությունում

ամենակոռումպացված ոլորտներն են՝ դատական, հարկային և մաքսային, ներքին

գործերի և էներգետիկ համակարգերը,

- ամենակոռումպացված կառավարման օղակներն են՝ պետական համակարգի

վերին և միջին օղակները,

կոռուպցիայի առաջացման պատճառներից ամենակարևոր առաջին երկուսը

կառուցվածքային են, իսկ երրորդը սոցիենտալ,

կոռուպցիայի ամենատարածված ձևը կաշառատվությունն է՝ կանխիկ դրամի

տեսքով,
կոռուպցիայի դեմ պայքարի արդյունավետ մեթոդներն են՝ պետական

կառավարման համակարգի աշխատողների աշխատավարձերի բարձրացումը,

օրենսդրական դաշտի կատարելագործումը, պետական պաշտոնյաների

գործունեության թափանցիկության ապահովումը, արդյունավետ հարկային

քաղաքականության իրականացումը, պետական պաշտոնյաների և ծառայողների

եկամուտների հայտարարագրումը:

հարցվողների գերակշռող մեծամասնությունը (98%) կոռուպցիան համարում է

բացասական երևույթ, սակայն նրանցից 37.4% գտնում է, որ ներկայումս անհնարին է

պայքարել նրա դեմ: Դա այն փաստի անդրադարձն է, որ կոռումպացված են

հատկապես պետական համակարգի այն օղակները, որոնք կոչված են պայքարելու

կոռուպցիայի դեմ:

<<Եզրակացություն>> բաժնում ամփոփված և հակիրճ ձևակերպված են
հետազոտության հիմնական եզրահանգումները և ստաված արդյունքները:

Հետազոտության հիմնական արդյունքներն արտացոլված են հեղինակի հետևյալ

հրապարակումներում:

18

1. Sahakyan V. s. Eduction of Corruption and its Fundamental Characteristics II

Corruption in Central and Eastern Europe at the Turn of Millennium: a Collection of

Essays. Ljubljana. Open Society Institute. 2000. pp. 193-197.

2. Սահակյան Վ. Ս. Անկախ պատահական մեծությունների բաշխման խտությունը,

որոնք ինվարիանտ են տեղափոխությունների խմբի նկատմամբ II Ինֆորմացիոն

տեխնոլոգիաներ և կառավարում: Հոդվածների ժողովածու #1. 2000 էջ 84-88:

3. Սահակյան Վ. Ս. Անկախ և սիմետրիկ պատահական մեծությունների բաշխման

խտությունը II Ինֆորմացիոն տեխնոլոգիաներ և կառավարում: Հոդվածների

ժողովածու #2. 2000. էջ 207-210:

4. Սահակյան Վ. Ս. Կոռուպցիոն եկամուտների բաշխման խտությունը: Մարդկանց

մաքսիմալ թվի բաշխումը ըստ ազատ եկամուտի II Ինֆորմացիոն տեխնոլոգիաներ

և կառավարում: Հոդվածների ժողովածու #3. 2000 Էջ 148-161:

5. Саакян В. с. Вероятностная оценка распределения коррупционного дохода II

Информационные технологии и управление. Ереван: 2001. #3. сс. 193-202.

19

© National Library of Armenia



СААКЯН ВАГЕ СТЕПАНОВИЧ

МЕТОД ОЦЕНКИ КОРРУПЦИИ в ЭКОНОМИЧЕСКОЙ СИСТЕМЕ

Диссертация на соискание ученой степени кандидата экономических наук no
специальности

08.00.08 "Экономоматематические методы и моделирование"

Защита cocmoumcя 18 октября 2001 г. в 15:00 ч.

no адресу: Ереван 375025, ул. Налбандяна 128,

в Ереванском государственном экономическом институте

PE
Диссертационная работа посвяшена изучению теоретических,

методологических и практических проблем коррупции в экономической cucmeмe.

Основная цель работы разработка метода оценки коррупции, получение ее
макроэкономических параметров, позволяющих составить представление об
уровне коррумпированности экономической системы. Для осуществления этой
цели в работе поставлены и решены следующие задачи:

на основе изучения работ, относящихся к коррупции и ее моделированию

выделить: a) задачи оценки коррупции экономической системе, б)

систематизировать особенности появления коррупции и стержневые подходы

моделирования этого явления,

разработать экономико-математическую для оценки коррупции в
экономической cucmeмe,

для применения разрабатываемой модели модифицировать основное

экономическое соотношение и вычислить макроэкономические параметры

Показано, что в экономичесой системе распределение вероятностей
случайной величины коррупционного дохода является каноническим

распределением Гиббса.

Определена наиболее вероятная зависимость между свободным

коррупционным доходом и относительным числом коррумпированных людей.
с учетом соотношения доходов и расходов каждой личности в

экономической системе, подверглась модификации основная макроэкономическая
формула и предложена модель ДЛЯ оценки коррупции и вычисления ее
макроэкономических параметров.

в рамках предложенной модели получена кумулятивная функция
распределения коррупционного дохода.

с целью расчета параметров кумулятивной функции распределения
разработана анкета и проведен социологический onpoc. Показано, что методами
регрессионного анализа и математической статистики возможно обработкой
данных опроса получить параметры кумулятивной функции распределения
коррупционного дохода.

Для характеристики коррупционного состояния в Республике Армения были

рассчитаны объем коррупционного дохода, -средний коррупционный доход,
коэффициент коррупцинной склонности, интеграл коррупционного состояния,
свободный коррупционный доход, коэффициент предельной склонности
коррупции, энтропия и т.д.
- в резульmame обработки данных опроса определены в Республике Армения
самые коррумпированные сферы и управленческие звенья, формы и причины
появления коррупции, наиболее эффективные методы борьбы с коррупции и т.д.

коррупции,
в экономической cucmeмe для применения модели оценки коррупции

разработать анкету и провести опрос,

по результатам опроса уточнить параметры, применяемые в модели,

no систематизированной модели (сопоставлением указанных моделей)

коррупции получить оценки, определяющие коррупционное состояние в

экономической cucmeмe Республики Армения.

работе получены новые результаты, представляющие научно-

практический интерес. Основные из них приводятся ниже.

